
Viticulturs grischuns: Di dals tschalers averts
DA GION NUTEGN STGIER / ANR

� La davosa fin d’emna èn er ils viti-
culturs grischuns sa participads a 
l’acziun naziunala. En l’entira Svizra 
han els avert lur tschalers e quai gia 
per la 18avla giada. In dals pli enconu-
schents purs da vin da noss chantun è 
Gian-Battista von Tscharner. El avain 
nus visità a La Punt/Rehanau. Il 1999 
han intgins viticulturs dal chantun Tu
ritg gì l’idea d’introducir in di dals tscha
lers da vin averts. L’occurrenza ha gì in re
sun positiv e 17 onns pli tard, la davosa 
fin d’emna, èn be en la part tudestga da 
la Svizra sa participads 230 purs da vin a 
l’acziun dad avrir las portas da lur bains 
da vin. Dal Lai da Thun fin al Signuradi 
èn la davosa sonda e dumengia radund 
100000 persunas stadas giasts dals viti
culturs ed han retschet infurmaziuns di
rectas  da lur vignas, da lur vins e da lur 
bains da viticultura. Degustà è lura er 
vegnì e las degustaziuns han testifitgà 
ch’ils vins svizzers e cunzunt ils grischuns 
èn oz da qualitad superiura. 

Il Grischun, la Burgogna da la Svizra
Il Grischun è en Svizra, cun ina surfa
tscha da 420 hectaras vigna, bain ina pi
tschna regiun da vin, persuenter ina re
giun da «gronds» vins. Tar ils amis da vin
vegn il Signuradi, la regiun principala
da la producziun da vin en noss chan
tun, er numnada la Burgogna da la Sviz
ra. L’iva Pinot Noir è cun 76% da la sur
fatscha da las vits grischunas l’iva prin
cipala. Vitiers vegnan anc cunzunt las
ivas RieslingSilvaner, Chardonnay,
Sauvignon blanc e 39 autras sorts d’ivas.
En il Grischun vegnan producidas per
onn radund 2,8 milliuns buttiglias da
vin a 7,5 dl u radund 21 000 hl vin.
Quai èn tuttina bunamain 15 buttiglias
per abitant.

En il Grischun avain nus radund 70 purs 
da vin e la gronda part da quels han lur 
bains da vin e lur vits tranter Panaduz e 
Maiavilla. In da quels è er Gian-Battista 
von Tscharner, il possessur e chastellan 
dal chastè a La Punt/Rehanau. El è ina 
gronda persunalitad, ina persuna mar

canta e cunzunt in vignerol cun passiun. 
Qualitad è la filosofia dal pur da vin che 
producescha cun ses figl Johann-Baptista 
von Tscharner 19 vins prezius dad 11 dif
ferentas ivas. Dapi il 1976 segna Gian
Battista von Tschaner per la producziun 
da vin da qualitad, autentic e da ferm ca

racter. Cumenzà ha el avant 40 onns cun 
ina mesa hectara da vits ed oz èn quai 5,3 
hectaras (70% Pinot Noir). Da quellas ha 
el duas hectaras a tschains e las autras èn 
en ses possess. Oz saja strusch pussaivel 
da cumprar vits cun esser quellas nunpa
jablas, ha menziunà GianBattista von 

Tscharner. En in onn producescha el tut 
tenor racolta tranter 20 000 e 30000 
buttiglias vin. La gronda part dals clients 
fidaivels sajan ustarias ed hotels, menziu
na il pur da vin e tuttina venda el cun pla
schair bler vin a persunas privatas. 

Er a Favugn ha el ina vit
Cun paucas excepziuns giaschan en il 
Grischun naginas vits sur 600 m sur mar, 
ha raquintà GianBattista von Tscharner. 
Uschia è el bunamain il pli «aut» vigne
rol en noss chantun cun star a La Punt/
Rehanau cun ina autezza da 604 m sur 
mar. Remarcabel è lura er che GianBat
tista von Tscharner è in dals paucs purs 
da vin che ha er a Favugn ina vit (Hoha
rai). Favugn è dal reminent en il Gri
schun l’unica vischnanca da la vart sane
stra dal Rain cun vits. Ulteriuras vits ha 
GianBattista von Tscharner a Cuira, Je
nins e Maiavilla. 

La schelira in grond tema 
L’interess per il di dals tschalers da vin 
averts è er stà grond a La Punt/Rehanau 
tar GianBattista von Tscharner e fami
glia. El saja ussa plitost en la segunda re
tscha cun surdar il manaschi al figl Jo
hannBaptista von Tscharner, punctue
scha il senior vignerol. L’emna passada 
hajan el ed er il figl gì notgs senza paus 
pervia da la schelira. Actualmain na vesia 
dentant betg ora uschè nausch sco temì, 
ha ditg GianBattista von Tscharner. 
Cunzunt en las vits a Cuira haja el pli 
grond donns pervia da la schelira e vers 
15% da las vignas sajan donnagiadas per
via da las notgs fraidas. Da cumprar 
chandailas spezialas per proteger las vi
gnas saja betg stà pussaivel cun esser 
quellas en in culp vendidas, accentuescha 
GianBattista von Tscharner. «Nus avain 
segà l’erva per che la fradaglia possia cur
rer», menziuna il pur da vin.

Segna per vin da buna qualitad: la famiglia von Tscharner dal chastè a La Punt/Rehanau: Johann Baptista, Francesca, Anna e Gian-Bat-
tista von Tscharner (da san.). FOTO G. N. STGIER

Lubir la diagnostica da la preimplantaziun?
Infurmà las dunnas da la pcd grischuna

� (cp) La gievgia passada ha gì lieu a 
Cuira in referat davart la lescha da la 
medischina da reproducziun per lubir 
la diagnostica da la preimplantaziun. 
Referì surlonder ha Andrea Arz de Fal-
co, vicedirectura da l’Uffizi federal da 
sanadad. Ella ha infurmà objectiva

main davart la midada da la lescha da la
medischina da reproducziun. Era ha el
la declerà pertge che nus avain da votar
ils 5 da zercladur davart la revisiun e tge
ninas che fissan las consequenzas dad in
gea u na. A la fin han ins pudì tschentar
dumondas. Da quai è vegnì fatg stedia

main diever. Quest’occurrenza è vegni
da organisada e sustegnida da las dun
nas da la pcd grischuna, da la Centrala
da dunnas dal Grischun, da l’Uniun da
dunnas catolicas dal Grischun e da
l’Uniun chantunala communizaivla da
dunnas.

Corina Caluori, suppleanta da deputada, Jeanette Bürgi-Büchel, presidenta da la pcd da las dunnas dal Grischun, Esther Hug-Groll da 
l’Uniun chantunala communizaivla da dunnas, Andrea Arz de Falco, Catrin Räber-Schleiss, presidenta da la Centrala grischuna da dun-
nas, Michèle Pellet, Uniun chantunala communizaivla da dunnas e Gabriela Tomaschett-Berther, deputada (da san.). MAD

� RADIOTELEVISIUN 
     SVIZRA RUMANTSCHA

RTR publitgescha ses 
custs per emissiuns 

(cp) Sco emettur da la SRG SSR publi
tgescha era Radiotelevisiun Svizra Ru
mantscha (RTR) ils custs per emissiuns 
da la «Televisiun Rumantscha» e da la 
chadaina da radio «Radio Rumantsch». 
Ina survista dals custs d’emissiuns datti 
sin rtr.ch/custs.

Tar la preschentaziun dals custs s’orien
tescha RTR a las expensas che sa resultan
directamain da la producziun d’ina emis
siun. Latiers tutgan ils custs per presta
ziuns redacziunalas e tecnicas dal persunal
sco era meds da producziun sco p. ex. ils
studios, cameras, plazs da montascha, mi
crofons u chars da producziun. RTR pu
blitgescha ils custs da tut ils formats da te
levisiun sco er ils custs da la chadaina da
radio «Radio Rumantsch».

Per far transparent ils custs ha RTR 
endrizzà ina pagina cun infurmaziuns sur 
da las singulas emissiuns sco era la di
mensiun dals custs. Tar las indicaziuns 
dals custs sa tracti dals custs effectivs per 
las emissiuns da l’onn 2015, sa basond 
sin il quint annual. En l’avegnir vegnan 
las datas actualisadas mintg’onn, adina 
suenter il rendaquint da l’onn precedent. 

Las indicaziuns detagliadas sur dals 
custs per emissiuns èn publitgadas sin 
www.rtr.ch/custs. Era las unitads d’inter
presa da la SRG SSR – SRF (Svizra tu
destga), RSI (Svizra taliana) e RTS (Sviz
ra romanda) – vegnan a communitgar en 
detagl lur custs da producziun. 

Ils custs e profils da program dad SRF, RTS e 
RSI pon ins dumandar giu cun ils suandants 
links:
– Radio Televisiun Svizra (SRF): www.srf.ch/
sendungskosten
– Radio Télévision Suisse (RTS): www.rtsentre-
prise.ch/emissions-couts
– Radiotelevisione svizzera (RSI): www.rsi.ch/
costi

� GRISCHUN

Protecziun da la 
vopna svizra e 

d’auters segns publics 
(cc) La regenza relascha l’ordinaziun 
chantunala davart la protecziun da las 
vopnas (OCPV). L’ordinaziun regla 
l’execuziun da la lescha federala davart la 
protecziun da la vopna svizra e d’auters 
segns publics ch’è vegnida relaschada en 
il rom dal «project swissness». L’ordina
ziun chantunala davart la protecziun da 
las vopnas vegn messa en vigur per il 1. 
da schaner 2017 il medem mument cun 
il dretg federal respectiv. 

La vopna chantunala vegn ozendi 
duvrada en differentas furmas per intents 
commerzials e betg commerzials. Uschia 
per exempel sin artitgels da souvenir, sin 
emballadis da products da victualias spe
zialas dal Grischun u er da federaziuns e 
d’uniuns chantunalas privatas. La prati
ca vertenta n’ha chaschunà nagins pro
blems. La vasta utilisaziun da la vopna 
chantunala è per il Grischun er ina buna 
reclama d’image. Ord vista dal chantun 
duai perquai vegnir chattada ina via per 
pudair cuntinuar cun la pratica vertenta 
liberala er sut il nov dretg federal restric
tiv. 

Sut quest aspect ha la regenza laschà 
sclerir d’in expert extern tge basegn mi
nimal d’agir e da regulaziun ch’è necessa
ri sin plaun chantunal. Sin questa basa è 
vegnida elavurada l’ordinaziun tar l’exe
cuziun da la lescha federala davart la pro
tecziun da la vopna svizra e d’auters segns 
publics. Per las vopnas da las vischnancas 
èsi previs che la suprastanza communala 
possia decider sin dumonda davart l’ul
teriura utilisaziun.

